
Wakuu wa Wilaya wote

YAH: MAELEKEZO KUHUSU MUUNDO NA UENDESHAJI WA WA
KAMATI YA USHAURI YA WILAYA.

1. Utangulizi

Mwezi Novemba, 2006, Bunge la Jamhuri ya Muungano wa Tanzania
lilipitisha Sheria Na. 13 ya Kurekebisha Sheria za Serikali za Mitaa Na. 7
ya Mamlaka za Wilaya ya 1982, Na 8 ya Mamlaka za Miji ya mwaka 1982
na Sheria ya Tawala za Mikoa Na 19 ya 1997. Sheria niyo iliridhiwa na
Mheshimiwa Rais tarehe 14 Desemba 2006. Marekebisho muhimu
yaliyofanyika kwa mujibu wa Sheria Na. 13 ya 2006 ni pamoja - na
kuundwa kwa Kamati za Ushauri za Wilaya, kuwekwa kwa utaratibu mzuri
wa ulipaji wa madeni ya Halmashauri ili kulinda mali zake dhidi ya
kupokonywa kiholela, kuainishwa kwa kazi za Watendaji wa Kata, Maafisa
Tarafa, kutambua kuwepo kwa Ofisi ya Mtendaji wa Mtaa pamoja na
kufafanua majukumu ya kisheria ya Wakuu wa Mikoa.

Maelekezo haya yanaletwa' kwenu ili kutoa ufafanuzi wa Muundo wa
Kamati ya Ushauri ya Wilaya, Majukumu na kazi ya Kamati hiyo na
Utaratibu wa utekelezaji wa Majukumu na Kazi ya Kamati hiyo.

2.  Muundo wa Kamati ya Ushauri ya Wilaya

Kwa Mujibu wa Sheria ya Marekebisho na. 13 ya 2006 (The Local
Government Laws Miscellaneous Amendments Act, 2006), kila Wilaya
itakuwa na Kamati ya Ushauri ya Wilaya. Kifungu cha 15A(1) cha Sheria
Na 13 ya 2006 kinaelekeza kuhusu uundaji wa Kamati ya Ushauri ya
Wilaya.

"Muundo wa Kamati ya Ushauri ya Wilaya umefafanuliwa katika 'kifungu
cha 15A(2). Kama ifuatavyo;

(a) Mwenyekiti atakuwa ni Mkuu wa Wilaya .

() Wajumbe watakuwa ni;

(i) Mwenyekiti wa Halmashauri

(i)  Maafisa Tarafa waliopo kwenye Wilaya husika.

(i) Mbunge anayewakilisha Jimbo kwenye Wilaya husika.
Mbunge ambaye ameteuliwa kutokana na Vyama vya Siasa

(iv)

kwenye Mkoa ikiwa ni mkazi wa kawaida wa Wilaya
: inayohusika. ' :
(v) Wabunge wa kuteuliwa na Rais kwa mujibu wa Kifungu

| 66[1] [e] cha Katiba ya Jamhuri ya mwaka 1977 kutoka
katika Mkoa husika ikiwa ni mkazi na anaishi katika Wilaya

husika.
(vi) Wakuu wote wa Idara kwenye Halmashauri.

"(vii) Maofisa Watendaji wa Kata katika Halmashauri.
(viii) Mwenyekiti na Katibu wa Chama cha Siasa kilichoandikishwa
kisheria na chenye ofisi inayotambulika katika Wilaya husika;

na
(ix) Wajumbe wengine wataoshirikishwa au kualikwa na

Mwenyekiti wa Kamati ya Ushauri ya Wilaya kulingana na
hoja itakayokuwa ikijadiliwa na Kamati .

Bila kuathiri maelekezo ya hapo juu endapo Wilaya itakuwa na
Halmashauri mbili basi kutakuwa na Kamati ya Ushauri ya Wilaya
kwa kila. Halmashauri na Mkurugenzi wa Halmashauri husika ndiye

atakayekuwa Katibu wa Kamati ya Ushauri.

Aidha endapo Halmashauri itakuwa na Wilaya zaidi ya moja kama
ilivyo Halmashauri ya Jiji la Mwanza basi, kutakuwa na Kamati ya
Ushauri moja na Uenyekiti wa Kamati utakuwa wa kubadilishana
-miongoni mwa Wakuu wa Wilaya waliomo katika Halmashauri hiyo.

Katibu wa Kamati ya Ushauri ya Wilaya atakuwa ni Mkurugenzi wa
Halmashauri na Sekretarieti ya Kamati hii itakuwa katika
Halmashauri inayohusika. Inasisitizwa kuwa Katibu Tawala wa
Wilaya ( DAS) siyo mjumbe wa Kamati ya Ushauri ya Wilaya,
isipokuwa atahudhuria vikao hivyo kama Mshauri Mkuu wa Mkuu

wa Wilaya.

Aajukumu ya Kamati ya Ushauri ya Wilaya

Kifqngu cha 15B kinafafanua Majukumu ya Kamati ya Ushauri ya Wilaya.
Majukumu hayo ni haya yafuatayo:

‘a. Kupokea taarifa za Mipango ya Maendeleo na kutoa ushauri wa
kuwezesha utekelezaji wa mipango hiyo ya maendeleo katika
Halmashauri husika.

b. Kupitia ripoti zinazohusu miradi ya maendeleo ya Kitaifa kama
inavyotekelezwa katika Halmashauri husika.

c. Kupitia ripoti na kushauri kuhusu shughuli za Mashirika , Vyama vya
Ushirika na Mashirika yasiyo ya Kiserikali yaliyopo kwenye eneo la

Halmashauri husika.
d. Kuhakikisha kuwa Halmashauri zimetekeleza majukumu na shughuli

za maendeleo kama ilivyoainishwa kwenye Mipango ya Maendeleo ya

Halmashauri husika.
e. Kuhakikisha Halmashauri zinatekeleza kwa ufanisi maamuzi

~ yanayotokana na Vikao vyao.
f.. Kuhakikisha Vyama vya Siasa vinazingatia maadili ya Vyama vya Siasa
kwa madhumuni ya kuhakikisha kuna amani na utulivu.
'g. Kushughulikia majanga na maafa kuratibu misaada inayotolewa ya
kukabiliana na majanga na maafa katika Halmashauri husika.

Vikao vya Kamati ya Ushauri ya Wilaya

Kamati itafanya Vikao vyake mara mbili kwa kila mwaka wa fedha. Kikao
cha kwanza kitafanyika kabla Halmashauri haijaidhinisha Mpango na Bajeti
ya mwaka na Kikao cha pili kitafanyika mwezi Oktoba/Novemba kila
mwaka ili kujadili taarifa za utekelezaji za wadau mbalimbali katika Wilaya.
Kamati inaweza kufanya Vikao vya Dharura pale ambapo kumejitokeza
jambo la muhimu la kujadiliana katika Wilaya au katika ‘Halmashauri
husika. Inasisitizwa kuwa Vikao vya Kamati ya Ushauri ya Wilaya ni vya
USHAURI. Kamati hii itatoa Ushauri kwa kuzingatia Katiba , Kanuni na
Taratibu za Kitaifa na kwamba vikao vyake vitafanyika kwa mujibu wa
Sheria Kanuni na Taratibu.

Gharama za uendeshaji Vikao vya Kamati ya Ushauri ya Wilaya.

Kamati ya Ushauri ya Wilaya itagharamiwa na Lasma ya Katibu Tawala wa
Mkoa kwa mujibu wa Kanuni za Fedha za Serikali. - ‘

_Tarehe ya Kuanza utekelezaji wa Waraka huu |

Wwaraka huu-;utaanza‘kutumika kuanzia Julai Mosi, 2007.
- Kwa Waraka huu mnaelekezwa kuchukua hatua ya kuanza kuunda
Kamati ya Ushauri ya Wilaya mara moja ikiwa ni pamoja na kuwasiliana
na wajumbe wa Kamati na kuwajulisha majukumu Yya Kamati hiyo; Ili
kupata uelewa wa kina kuhusu muundo na majukumu ya Kamati ya
Ushauri ya Wilaya na uhusiano wake na vyombo vingine vya Serikali
hususan Kamati ya Ushauri ya Mkoa. Mnapaswa kusoma Sheria Yya
Marekebisho Na. 13 Y3 2006 ambayo nakala yake imeambatanishwa
kwenye Waraka huu. Rejea nyingine muhimu ni Sheria ya Tawala za

Mikoa na Sheria za Serikali za Mitaa.5

" ‘Wakuu wa Mikoa wote,

TANZANIA BARA.

" Makatibu Tawala wa Mikoa wote,
| TANZANIA BARA

" Wakurugenzi wa Halmashauri

Mamlaka za Wilaya ya Miji,
TANZANIA BARA.

